
Resumo: As facultades normativas das rexions pertencentes aos Estados membros atopanse limitadas
polas disposiciéns comunitarias. Por este motivo, mediante este artigo realizase un estudo conforme as
disposicions do dereito da Unién Europea dun tributo propio do sistema fiscal galego con finalidade de
proteccion a natureza como é o imposto compensatorio ambiental mineiro. Con este fin, efectliase nun
primeiro momento unha exposicion dos diferentes elementos do tributo, tanto de caracter obxectivo
como subxectivo para, posteriormente, levar a cabo unha analise deste consonte o dereito europeo da
competencia e as diferentes liberdades de circulacion interior proclamadas polos tratados.

Palabras clave: proteccion ambiental, tributo propio, libre mercado, axuda de Estado, libre circulacién de
mercadorias, liberdade de establecemento.

Resumen: Las facultades normativas de las regiones pertenecientes a los Estados Miembros se encuen-
tran limitadas por las disposiciones comunitarias. Es por ello que mediante el presente articulo se realiza
un estudio conforme a las disposiciones del Derecho de la Union Europea de un tributo propio del sistema

Regap

@

COMENTARIOS Q

125



126

0 imposto compensatorio ambiental mineiro como tributo propio de Galicia:
exame conforme o ordenamento xuridico da Unién Europea

fiscal gallego con finalidad de proteccién a la naturaleza como es el Impuesto Compensatorio Ambiental
Minero. Con este fin, se efectGa en un primer momento una exposicion de los diferentes elementos del
tributo, tanto de caracter objetivo como subjetivo para, posteriormente, llevar a cabo un analisis del mis-
mo con arreglo al Derecho europeo de la competencia y a las diferentes libertades de circulacion interior
proclamadas por los Tratados.

Palabras clave: proteccién medioambiental, tributo propio, libre mercado, ayuda de estado, libre circula-
cion de mercancias, libertad de establecimiento.

Abstract: The regulatory powers of the regions belonging to the Member States are limited by Commu-
nity provisions. That is why this article carries out a study in accordance with the provisions of European
Union Law of a tax of the Galician tax system with the purpose of protecting nature, such as the Mining
Environmental Compensatory Tax. To this end, the various elements of the tax, both objective and sub-
jective, are first set out and then an analysis of the tax is carried out in accordance with European compe-
tition law and the various freedoms of internal movement proclaimed by the Treaties.

Keywords: environmental protection, own taxation, free market, state aid, free movement of goods,
freedom of establishment.

SUMARIO: 1. Introducion. 2. Exame xeral do imposto compensatorio ambiental mineiro. 3. Exame da
norma a luz do dereito europeo da competencia. 4. Exame da norma a luz das liberdades de circulacion
comunitarias. 4.1 Libre circulacion de mercadorias. 4.2 Liberdade de establecemento. 5. Conclusions. 6.
Bibliografia empregada.

1 Introducion

Mediante a segunda parte deste traballo vaise proceder a levar a cabo unha analise da
normativa fiscal ditada pola Comunidade Auténoma de Galicia ao regular un tributo
propio aluz do dereito da Unién Europea.

A figura impositiva elixida para tal fin é un tributo considerado como ambiental,
que é o imposto compensatorio ambiental mineiro (ICAM), o cal se acha regulado
nos artigos 9 a 25 da Lei autonémica 12/2014, do 22 de decembro, de medidas fiscais
e administrativas!, preceptos que integran o capitulo III do titulo I deste instrumento
normativo.

Esta analise vai ser dividida en tres partes: a primeira delas ten por obxecto realizar
unha sucinta exposicién dos trazos esenciais e a normativa ditada sobre o tributo,
onde se destacara a disposicion que se considera controvertida; nun segundo mo-
mento, analizarase esta disposicion de acordo co dereito da Union Europea no con-
cernente a posible vulneracién do dereito comunitario da competencia. Finalmente,
realizarase un exame da normativa que se considera controvertida tendo en conta as
liberdades de circulacion proclamadas polo dereito da Unién Europea, en particular
alibre circulacién de mercadorias e a liberdade de establecemento.

T DOG nam. 249, do 30 de decembro de 2014. BOE nim. 60, do 11 de marzo de 2015.

2 Exame xeral do imposto compensatorio
ambiental mineiro

Xa desde o século pasado, e de xeito mais urxente durante o desenvolvemento dos
momentos actuais, a poboacion mundial atépase enfrontada a diversos retos que
ameazan a estabilidade do planeta, como son a producién alimentaria, a xestion
correcta da auga, a loita contra o cambio climético, a reducion da dependencia dos
nosos recursos enerxéticos das fontes de enerxias fosiles e 0 mantemento da nosa
biodiversidade, paisaxe e cultura evitando o despoboamento rural>.

Na procura de poder levar a cabo estas funcions, o dereito fiscal contribie median-
te a creacion e imposicion aos contribuintes de tributos ambientais, que pretenden
minguar os efectos adversos que a actuacién humana leva a cabo sobre o medio e os
recursos naturais, tal e como é o caso do imposto compensatorio ambiental mineiro.

Para poder tomar conciencia sobre a necesidade da creacién do ICAM na nosa
comunidade auténoma, débese ter en conta que a situaciéon ambiental de Galicia, se
ben non se atopa tan atacada como a doutros lugares do planeta, dista tamén moito
de ser positiva posto que a grave deterioracion paisaxistica que esta a sufrir o terri-
torio nos tltimos decenios pola accién humana se suma a acentuacion de problemas
ambientais comuns ao mundo desenvolvido, coa crecente contaminacion do aire,
augas, flora, fauna e terra, motivo polo cal con este tipo de tributos se incide para
intentar corrixir este detrimento do medio natural3.

Polo que aos seus caracteres se refire, conforme determina o artigo 9.1 da Lei
12/2014, do 22 de decembro, consiste 0 ICAM nun imposto propio da comunidade
autoénoma, directo, real, obxectivo e orientado a unha finalidade extrafiscal.

Sobre esta finalidade que vai mais ala da mera recadacién de ingresos publicos
debe notarse o previsto no apartado 3 do mesmo precepto normativo, que sinala que
o tributo constitle un instrumento fiscal de caracter ambiental, compatible coas
obrigas de recuperacién ambiental dos terreos afectados polo desenvolvemento dos
labores mineiros. En lifia con isto, o artigo 10 establece que os ingresos derivados
da recadacion desta figura, unha vez que fosen deducidos os custos de xestion irro-
gados, se destinaran na sda totalidade a actuaciéons de compensacion e reequilibrio
ambiental e territorial, paisaxisticas e de desenvolvemento tecnoldxico mineiro. Tal
mision efectuarase mediante o Fondo Mineiro Ambiental e Paisaxistico que se crea
pola lei, regulado nos artigos 23 a 25 destas.

2 (fr. PEREZ, D., “Hacia un sector agrario sostenible’, en Ambienta: La revista del Ministerio de Medio Ambiente, nim. 66, 2007, p.
86.

* (fr. GAGO RODRIGUEZ, A. e LABANDEIRA VILLOT, X., “La imposicién ambiental gallega’, en Revista Galega de Economia, volu-
me 11, ndmero 2, 2002, pp. 1-2.

“ Sobre este Fondo, é interesante destacar, de modo sucinto, que se financia cos ingresos obtidos do ICAM, deducidos os
custos de xestion, sen prexuizo doutros recursos que a el se lle poidan integrar. Entre os destinos concretos dos fondos
recadados polo tributo encéntranse as actuaciéns orientadas a recuperacion do medio natural e da paisaxe e a mellora das
condiciéns socioeconémicas e do desenvolvemento sostible; a promocién da investigacion, desenvolvemento e innovacion
das técnicas mineiras e das sdas propiedades, aplicaciéns e melloras dos produtos mineiros producidos en Galicia; e o refor-
zo e dotacién de medios de seguridade, control e vixilancia das explotacions e instalaciéns gravadas polo tributo.

Unha vez examinados estes primeiros trazos e o fundamento do tributo, procede a
continuacién analizar os distintos ambitos de aplicacion da figura impositiva, tanto
obxectivos como subxectivos. Dentro dos primeiros seran examinados os ambitos
material, temporal e espacial do ICAM, mentres que nos segundos se estudaran quen
son determinados ex lege como obrigados tributarios.

Comezando, xa que logo, co ambito de aplicacion material, débese sinalar que,
conforme o artigo 12, constitte o feito impofiible a alteraciéon da superficie ou solo
como consecuencia da extraccion das concesions de explotacion nos termos da lei
de minas referidas a minerais metalicos industriais e metais preciosos. Estas acti-
vidades prestiimeas realizadas o apartado 2 do precepto durante a vixencia temporal
da concesion, ainda que esta se atope en suspension temporal.

Pola siia banda, tamén constitte feito impofiible o depdsito ou almacenamento en
vertedoiros publicos ou privados situados na Comunidade Auténoma de Galicia de
residuos mineiros procedentes da extraccion ou derivados do proceso de beneficio
dos minerais metalicos industriais e metais preciosos. Igual que no suposto ante-
rior, estas actividades presimense, polo apartado 2 do precepto, realizadas mentres
non sexa clausurado o depdsito ou almacén de residuos, mesmo cando a actividade
tivese cesado.

Noutra orde de ideas, prevé o artigo 14 do instrumento normativo unha serie
de supostos de non suxeicidn ao tributo, como é o caso da alteracion de superficie
ou solo pola extraccion e o depdsito ou almacenamento de residuos vinculados &
extraccion de, entre outros, minerais non metélicos como os organicos naturais e
hidrocarburos liquidos e gasosos; minerais para a agricultura e fertilizantes, para
industria quimica e para a elaboracién de pigmentos e pinturas; minerais para a in-
dustria do vidro e ceramica; arxilas especiais; augas minerais, termais, de manancial
e de establecementos balnearios; extraccion de granito, lousa e pedras ornamentais;
extraccion e depdsito de recursos xeotérmicos e formacions xeoldxicas superficiais
ou subterraneas, igual que a extracciéon e depdsito de recursos minerais de escasa
importancia sempre que o leve a cabo o propietario dun terreo para o seu uso exclu-
sivo e non exixa a aplicacion de técnicas mineiras.

Pola stia banda, en canto ao ambito de aplicacién temporal, débese sinalar prima
facie que a norma xuridica entrou en vigor o 1 de xaneiro de 2015, conforme a sta
disposicion derradeira quinta, sinalando o apartado 2 de tal disposicion que o ICAM
se exixira respecto das alteracions de superficie e solo e aos depésitos ou almacena-
mentos que tefian lugar ou se constitian desde o momento da entrada en vigor da lei,
para cuxos efectos os suxeitos pasivos deberan declarar a superficie total afectada
polas explotacions ou instalaciéns e o peso ou volume dos residuos almacenados.

0 artigo 13 do instrumento normativo, pola stia banda, prevé que o periodo im-
positivo coincidira co ano natural. A devindicacion do imposto producirase o 31 de
decembro de cada ano, salvo no ultimo ano de actividade, que se producira cando
cese o labor mineiro no caso de que o feito gravado sexa a extraccién ou cando a
autoridade competente clausure o almacén ou depésito de residuos cando o feito

impofiible sexa tal depdsito ou almacenamento. No tltimo ano o periodo impositivo
enténdese comprendido entre o primeiro dia do ano natural e a data de devindicacién.

Polo que ao ambito de aplicacion espacial respecta, conforme o artigo 9.2 da lei,
o tributo é aplicable no ambito territorial da Comunidade Auténoma de Galicia, ao
tratarse dunha figura impositiva propia da comunidade auténoma, respectando neste
punto o anteriormente examinado do artigo 157.2 da norma constitucional referente
a que as autonomias non poderan en ningtn caso adoptar medidas tributarias sobre
bens situados fora do seu territorio.

Centrandonos a continuacién no ambito de aplicacién subxectivo do ICAM, sinala
o artigo 15.1 da Lei 12/2014 que son suxeitos pasivos en calidade de contribuintes as
persoas fisicas, xuridicas ou entes do artigo 35.4 LXT que realicen baixo calquera
titulo as actividades constitutivas do feito impoiiible do tributo, ainda que non sexan
titulares das concesions mineiras. Presimese iuris tantum que estas actividades son
realizadas pola persoa ou entidade que figure como titular da concesién ou autori-
zacion administrativa do depdsito ou almacén.

Pola stiabanda, o apartado 2 do precepto sinala que tamén son suxeitos pasivos os
que realicen estas actividades alterando superficies ou depositando ou almacenando
residuos ainda que carezan de autorizacién administrativa, caso en que se exixe o
imposto independentemente da incoaciéon do procedemento sancionador.

Finalmente, o apartado 3 sinala como responsables solidarios as persoas fisicas,
xuridicas ou entes do artigo 35.4 LXT que sexan titulares das concesions mineiras
outorgadas para os recursos mineiros cando non coincidan cos que realicen as ac-
tividades constitutivas do feito imporiible, os titulares de autorizacién para depd-
sito ou almacén dos residuos cando non coincidan cos que realicen as actividades
constitutivas do feito impoiiible, os titulares de instalacions ou terreos en que se
almacenen os residuos cando non coincidan cos que realicen as actividades descritas
no feito imporiible e os que transporten os residuos mineiros cando non sexa posible
identificar a procedencia dos residuos.

Entrando a examinar os parametros legais existentes para a cuantificaciéon da dé-
beda tributaria, temos que estudar en primeiro lugar a formacién da base impoiiible.
Para o efecto, o artigo 16 da lei sinala que a base, en réxime de estimacion directas,
se constitde por:

a) Naalteracion de superficie ou solo por extraccion: pola superficie total afectada
polas explotaciéns e instalacions, expresada en unidades de superficie (que
seran as hectéreas ou fracciéns de superficie alteradas e non restauradas na
data de devindicacion).

° Método que prevé o apartado 2 do precepto como sistema para determinar a base imponible do ICAM como regra xeral. Iso
non exclie, non obstante, que o contribuinte poida determinar a base imponible mediante estimacién obxectiva, aplicando
métodos e indicadores obxectivos vinculados a actividade ou por referencia a indices, médulos ou outros parametros. Agora
ben, se iso o fai asi o suxeito pasivo, o método empregado tera que ser aplicado a todo o periodo impositivo.

b) No almacenamento de residuos, polas toneladas depositadas ou almacenadas
de residuos sélidos e/ou polos metros ctibicos de volume depositados ou al-
macenados de residuos non sdlidos ao longo do periodo impositivo.

Pola stia banda, o artigo 17 do instrumento normativo sinala que a cota tributaria
serd, no caso da alteracion da superficie ou do solo como consecuencia da extraccion,
de 12.500 euros por hectarea ou fraccion de superficie alterada non restaurada.

Para o caso do almacenamento de residuos, prevense cotas diferentes que, co ani-
mo de levar a cabo un estudo de xeito mais simplificado, se detallan na seguinte taboa:

Feito gravado Cota

Por cada tonelada ou metro clbico 0,125 euros
de residuo perigoso depositado ou

almacenado

Por cada tonelada ou metro clbico de 0,0125 euros

residuo non perigoso non inerte depositado
ou almacenado

Por cada tonelada ou metro cibico de 0,00625 euros

residuo non perigoso inerte depositado ou

almacenado

Aos residuos xerados no proceso de Aplicaselles un coeficiente de incremento
beneficio do mineral do1,2

Aos residuos procedentes de fora de Galicia | Aplicaselles un coeficiente de incremento

do 1,5
Fonte: Elaboracion propia. Datos obtidos do artigo 17.1, epigrafe b), da Lei 12/2014.

Resulta interesante apreciar como a norma establece un coeficiente de incremento
superior na cuantificacion da débeda para o caso de que os residuos procedan de féra
de Galicia, medida que poderia afectar, ao meu xuizo, 4 libre competencia dentro do
mercado interior tutelada polo dereito da Union Europea e a diversas liberdades de
circulacién proclamadas polos tratados. Sera precisamente sobre este incremento
respecto ao resto de situaciéns sobre o que centraremos a analise posterior das se-
guintes epigrafes.

Non obstante, antes de proceder a iso, considero que resulta interesante salientar
que para a aplicacién do tributo son competentes os drganos ou unidades admi-
nistrativas da Administracion Tributaria da Conselleria de Facenda da comunidade
auténoma, que cooperaran cos 6rganos administrativos competentes nas mate-
rias de minas, medio e industria, segundo detalla o artigo 18. Noutra orde de ideas,
no referente as obrigas formais do ICAM, conforme o artigo 19 da Lei 12/2014, os
suxeitos pasivos atopanse obrigados a presentar na forma e tempo determinados
regulamentariamente unha declaracion inicial da stia actividade e autoliquidacion
do tributo por cada unha das concesiéns e instalacions que exploten, determinando
nela a débeda tributaria e procedendo a ingresar o seu importe.

3 Exame da norma a luz do dereito
europeo da competencia

Unha vez realizada unha sucinta exposicion xeral do imposto compensatorio am-
biental mineiro, resulta pertinente entrar a valorar de cheo a posible contradicion
manifestada no apartado anterior do artigo 17.1, epigrafe b), da Lei 12/2014, do 22 de
decembro, co dereito da Unién Europea no que respecta a tutela da libre competencia
dentro do mercado interior.

Con esta analise, de enfoque critico, preténdese valorar se este incremento do
coeficiente aplicable para determinar a débeda tributaria polo almacenamento de
residuos mineiros procedentes de féra de Galicia pode contradicir as normas europeas
sobre exercicio da libre competencia ou se, pola contra, poden chegar a resultar licito
conforme estas disposicions do ordenamento xuridico comunitario.

Para iso debemos recordar con caracter previo que, segundo reiterada xurispru-
dencia do Tribunal de Xustiza da Unién Europea, se ben a fiscalidade directa (tal e
como é a materia a tratar, ao ter sinalado anteriormente que o ICAM é un imposto
directo ex artigo 9.1 da lei) é competencia dos Estados membros (e, atendendo a
autonomia rexional e & liberdade de organizacién interna prevista polo dereito ori-
xinario), todos estes entes deberan exercela respectando o ordenamento xuridico da
Unidn Europea. Poden apreciarse, para tal efecto, as recentes sentenzas do xulgador
luxemburgués do 7 de setembro de 2022, Cilevics, asunto C-391/20¢, ou do 11 de maio
de 2023, Manitou, asuntos acumulados C-407/22 e C-408/227.

Adicionalmente, recorrendo a xurisprudencia interna espafiola, debemos recor-
dar neste punto que, segundo manifestou a Sentenza do Tribunal Constitucional
28/1991, do 14 de febreiro8, a partir da data de adhesion, Espaiia e os seus entes
administrativos estan vinculados ao respecto e cumprimento do ordenamento xu-
ridico das Comunidades Europeas, tanto no que respecta ao dereito orixinario como
no referente ao dereito derivado, o cal implica tamén velar polo cumprimento das
disposicions que diten as institucions desta organizacién internacional no que ao
ambito fiscal se refire.

No seo da Unién Europea ditaronse unha serie de normas referentes as axudas
que son outorgadas polas administracions publicas dos Estados membros aos par-
ticulares, en desenvolvemento da siia competencia para regular o mercado interior,
xa que a incidencia de tales axudas publicas pode resultar incompatible co correcto
desenvolvemento deste ao afectar a libre competencia. De facto, tal control das axu-
das estatais é considerado pola doutrina como unha das vertentes fundamentais da
politica europea de defensa da libre competencia®. Temos que ter en conta, ademais,
que o dereito comunitario parte dun modelo baseado na economia de mercado, que se

& |dentificador ECLI:EU:C:2022:638.
7 l|dentificador ECLI:EU:C:2023:392.
& BOE ndm. 64, do 15 de marzo de 1991.

° (fr. CRUCELEGUI GARATE, J. L, “El control de las ayudas publicas en la Unién Europea’;, en Ekonomiaz: Revista vasca de econo-
mig, nam. 61, 2006, pp. 136-137.

REGAP | ISSN: 1132-8371 | NGm. 67 (xaneiro-xufio 2024)

Regap

A

N

COMENTARIOS Q

131



132

0 imposto compensatorio ambiental mineiro como tributo propio de Galicia:
exame conforme o ordenamento xuridico da Unién Europea

asenta sobre o principio da liberdade de concorrencia de oferentes coa finalidade de
alcanzar alocalizacién 6ptima dos recursos econdmicos, de tal forma que os factores
de producion se sitien no lugar en que reporten o maximo beneficio®.

Neste punto, débese recordar que as axudas publicas (se ben non todas) dadas
polas administraciéns, tanto do Estado como dos entes subestatais, se integran na
denominada actividade administrativa de fomento, concibida na doutrina como
todas aquelas actividades ou medidas dos poderes publicos que tefien por finalidade
estimular, promover, incentivar ou soster determinadas actividades ou iniciativas
privadas, por entender que niso concorre un interese publico™.

Polo que as normas europeas sobre axudas outorgadas polos Estados respecta, dé-
bese acudir especialmente ao previsto no artigo 107 do Tratado de Funcionamento da
Unidén Europea. O primeiro apartado deste precepto sinala que, salvo que os tratados
disporfian outra cousa, seran incompatibles co mercado interior, na medida en que
afecten aos intercambios comerciais entre Estados membros, as axudas outorgadas
polos Estados ou mediante os seus fondos™, baixo calquera forma, que falseen ou
ameacen falsear a competencia favorecendo determinadas empresas ou producions.

0 Tribunal de Xustiza da Unién Europea levou a cabo un labor interpretativo deste
precepto en diversas ocasions (mais ala do xa examinado), sinalando que as medi-
das tributarias poden ser consideradas susceptibles de xerar unha axuda, ainda que
non impliquen necesariamente un transvasamento directo de fondos estatais. Para
o efecto, poden consultarse resolucions tales como a Sentenza do 19 de setembro de
2018, A-Brauerei, asunto C-374/173; ou a do 13 de maio de 2020, Volotea/Comision,
asunto T-607/17%.

Pois ben, tendo en conta todo o exposto ata o de agora, parece que o coeficiente
superior establecido para o almacenamento de residuos procedentes de féra de Galicia
pode estar conculcando o disposto no artigo 107.1 TFUE, dado que, ainda que é certo
que tamén resulta aplicable o incremento a residuos procedentes doutros lugares
de Espafia, a medida fiscal tamén estd a afectar aos intercambios comerciais entre
Estados membros (pénsese especialmente na Reptiblica de Portugal, onde se poden
atopar xacementos mineiros limitrofes ou de relativa proximidade coas provincias
de Ourense e Pontevedra e pode afectar ao depdsito en lugares de almacenamento
danosa comunidade auténoma derivada deste incremento na determinacion da cota
tributaria, ben porque a mesma empresa explotadora dos recursos mineiros non esta

S

Cfr. DEL BLANCO GARCIA, A. ., £/ Derecho de la Unién Europea como limite al sistema de financiacion de las Comunidades Autd-
nomas, Universidade Nacional de Educacion a Distancia, 2014, p. 39.

Cfr. SANCHEZ MORON, M., Derecho Administrativo. Parte general, 14.* edicion, Editorial Tecnos, Madrid, 2018, p. 816.

N}

Resultainteresante ter en conta que ata a Sentenza do Tribunal de Xustiza do 17 de marzo de 1993, Sloman Neptum, asuntos
acumulados C-72/91 e C-73/91, se tomaban en consideracion de maneira alternativa as axudas concedidas polo Estado
ou por medio dos seus recursos, mais a partir desa data o factor fundamental que determina se hai elementos de axuda é
a orixe pablica do recurso atribuido. Ademais, o xulgador europeo determinou en resolucions tales como a Sentenza do 30
de xaneiro de 1985, Comision/Francia, asunto C-290/83; que o 6rgano concedente pode ser unha Administracion pablica ou
entes publicos ou privados que xestionen fondos piblicos.

Identificador ECLI:EU:C:2018:741.
Identificador ECLI:EU:T:2020:180.

disposta a pagar o incremento para depositar en Galicia os residuos’> ou ben porque
a empresa galega dedicada a almacenaxe dos recursos repele contratar a xestion
destes residuos con empresas doutros Estados membros para non ter que sufragar
unha maior carga fiscal derivada desta norma autonémica).

Esta medida de axuda publica derivada dun maior incremento da débeda fiscal
e unha menor carga tributaria para os residuos xerados en Galicia parece ademais
falsear a competencia ao favorecer a xestion destes recursos con depdsitos mineiros
asentados na comunidade Auténoma, conculcandose polo tanto o artigo 107.1 TFUE
tamén neste aspecto.

Pola stda parte, se examinamos os apartados 2 e 3 do artigo 107 do Tratado de
Funcionamento, observamos que non nos achamos ante ningtn tipo de axudas que
resulten compatibles co mercado interior e, consecuentemente, licitas desde esta
perspectiva do dereito comunitario, posto que nin se trata dunha axuda de caracter
social concedida a consumidores individuais nin se trata dunha axuda destinada a
reparar os prexuizos causados por desastres naturais ou outros acontecementos de
caracter excepcional, nin son axudas para favorecer o desenvolvemento econémico
das rexions nin a promover o desenvolvemento de certas actividades econémicas,
nin para promover a cultura e conservacion do patrimonio.

Malia todo isto, antes de realizar unha conclusion precipitada sobre a compa-
tibilidade ou non da medida fiscal analizada co dereito europeo da competencia,
temos que sinalar que a xurisprudencia do Tribunal de Xustiza da Uni6n Europea
(podéndose destacar, entre outras, a Sentenza do 7 de novembro de 2014, autogrill
Espafia/Comision, asunto T-219/10') determina que os requisitos que deben darse
para que a axuda sexa considerada como incompatible co dereito da competencia
europeo son o financiamento de tal medida polo Estado ou mediante recursos esta-
tais, a existencia dunha vantaxe para unha empresa, a selectividade da dita medida
e arepercusion desta sobre dias cousas como son os intercambios comerciais entre
Estados membros e a distorsion da competencia resultante dela.

De todos eles interesa neste punto destacar o requisito de selectividade da medida
(isto é, o favorecemento a determinadas empresas ou producions & que se refire o
artigo 107.1 TFUE), pois os restantes xa puidemos apreciar, en lifias xerais, que se
poderian desenvolver neste caso, facendo a medida fiscal incompatible co dereito
da Unién Europea.

Polo que respecta ao presuposto da selectividade da medida para facela incom-
patible co ordenamento xuridico comunitario, tense que facer alusién de forma
obrigatoria & xurisprudencia sentada polo Tribunal de Xustiza da Unién Europea
desde a stia Sentenza do 6 de setembro de 2006, Portugal/Comision, asunto C-88/03"7,
que senta a denominada (mesmo xa celebérrima) “doutrina Azores”, dado que os
seus pronunciamentos versaban sobre beneficios fiscais do réxime fiscal especial
do arquipélago dos Azores.

> Ainda que iso, como veremos, tera unha relacion mais estreita coa posible vulneracion das liberdades de circulacion.
'® |dentificador ECLI:EU:T:2014:939.
7 |dentificador ECLI:EU:C:2006:511.

Nesta resolucion, o TXUE determinou diferentes escenarios que poderian existir na
organizacion politica e xuridica dos Estados membros para apreciar a compatibilidade
da medida fiscal, igual que sinalou que a clave do asunto se atopa no efectivo grao
de autonomia do que gocen os entes infraestatais en cuestion. Asi, se a medida fiscal
mais favorable foi inserida en calquera modo polo Estado, estamos ante un caso de
medida selectiva contraria ao dereito da Unidn, mais, se a medida escapa da compe-
tencia estatal na stia adopcion e consecuencias, non podera considerarse selectiva.

Deste xeito, o 6rgano xurisdicional europeo sinala que a medida non sera selec-
tiva se é adoptada por unha entidade infraestatal que conte cun estatuto xuridico e
factico que a faga o suficientemente auténoma (institucional'®, econdmica e proce-
dementalmente) do Goberno central na determinacion do réxime xuridico aplicable
as empresas. Se iso se cumpre, entén o ambito territorial en que debe medirse a
selectividade da norma non sera o territorio nacional, senén o territorio do ente
infraestatal (neste caso, a autonomia galega).

Atendendo 4 autonomia institucional, Galicia, esta dotada polo seu Estatuto de
autonomia de independencia politica e administrativa respecto ao Goberno estatal
e, estando facultada tanto pola disposicién adicional primeira dese Estatuto, xa exa-
minada, como pola Constitucién e a LOFCA a establecer a normativa fiscal analizada,
como tributo propio que é e fonte, consecuentemente, do seu financiamento.

No referente & autonomia econdémica, as consecuencias do establecemento da
cota superior fixada polo artigo 17.1, epigrafe b), da Lei 12/2014, do 22 de decem-
bro, non recaen sobre o Goberno central espafiol ao tratarse dun tributo propio da
comunidade auténoma, senén que, como xa puidemos apreciar ao estudar en lifias
xerais da figura impositiva, se destinan ao Fondo Mineiro Ambiental e Paisaxistico,
unha vez deducidos os custos de xestion e recadacion sufragados pola Conselleria
de Facenda da autonomia.

Pola stiabanda, no referente ao requisito de ter a rexion autonomia procedemental,
iso maniféstase ao ser adoptada a norma fiscal mediante unha lei autonémica por
ter competencia para iso, cedida baseandose na norma constitucional e no Estatuto
de autonomia, que faculta o poder lexislativo galego ao ditado de tales disposicions
xuridicas, igual que ao Executivo autonémico a desenvolver por normas regulamen-
tarias os preceptos legais expostos.

En consecuencia, os requisitos establecidos pola doutrina Azores para superar
o triplo test de autonomia parecen manifestarse no caso galego, atopandonos en
Espafia no terceiro escenario previsto na Sentenza Portugal/Comision, motivo polo
que escapa do ambito de regulaciéon do Estado membro e polo que non pode ser
considerada como selectiva nin, polo tanto, contraria ao dereito da Uniéon Europea
encargado de tutelar a libre competencia no mercado interior ao faltar ese requisito
establecido.

'8 Segundo sinalou con respecto a esta cuestion GARCIA NOVOA, a autonomia non ten por que ser a propia dun Estado federal,
senén que basta calquera autonomia institucional que permita definir normativa tributaria propia. (fr. GARCIA NOVOA, C,,
“La Sentencia del caso Azores vy su influencia en el poder normativo de las Comunidades Auténomas en Espana’, en Dereito,
Revista Xuridica da Universidade de Santiago de Compostela, volume 15, nim. 1, 2006, pp. 232-233.

Agoraben, debe terse en conta que a medida non pode ser selectiva para o territo-
rio autondmico, aplicandose por igual a todos os operadores establecidos na rexion.
Tal é o caso da cota examinada, que s6 discrimina se vefien os residuos mineiros de
fora da comunidade, péiianse onde se poilan, mentres que a medida de cota mais
favorable é para todas as minarias de Galicia, non sé para as dunha rexién ou area
concreta da autonomia.

En conclusién, aplicando a xurisprudencia vista, se ben nun primeiro momento
pode parecer que o incremento estimado para a almacenaxe de residuos prevista na
regulacién do ICAM resulta contrario ao dereito da Unién Europea, en verdade non
0 é ao non se tratar dunha medida selectiva. Sexa como fose, en realidade tamén nos
achariamos ante unha medida irrisoria en termos econdmicos, posto que a desviacion
non deixa de ser de 0,3 respecto a cota aplicable aos operadores que traian os resi-
duos derivados da actividade mineira do territorio da comunidade auténoma galega.

4 Exame da norma a luz das liberdades
de circulacion comunitarias

Unha vez que foi examinada a plausible compatibilidade deste incremento fixado
polo artigo 17.1, epigrafe b), da Lei 12/2014, do 22 de decembro, co dereito da Uniéon
Europea no referente as axudas publicas que poden perturbar a libre competenciae,
consecuentemente, tamén o correcto funcionamento do mercado interior, procede
a continuacién examinar se este incremento se atopa conculcando ou non algunhas
das liberdades proclamadas e desenvolvidas polo ordenamento xuridico comunitario.

A andlise neste punto vaise centrar en ddas desas liberdades que poderian verse,
nun primeiro momento, afectadas. Esas liberdades son, por unha parte, a de circu-
lacién de mercadorias e, por outra parte, a de establecemento.

4.1 Libre circulacion de mercadorias

Polo que a liberdade de circulacion de mercadorias se refire, tan intrinsecamente
vinculada co mercado interior como examinamos nas cuestions preliminares formu-
ladas, e malia a xa referida gran dificultade que tefien as comunidades auténomas de
establecer fronteiras fiscais interiores, poderiamos acharnos neste suposto, segundo
o punto de vista dalgin interesado na supresion do coeficiente de incremento esta-
blecido, cunha norma fiscal rexional que a vulnera, ao facer menos atractiva a idea
de desprazar os residuos derivados da actividade mineira a depdsitos ou almacéns
situados na autonomia galega.

Se tomamos neste punto de novo en consideracion as tres grandes figuras coas que
se pode conculcar, desde a perspectiva do dereito fiscal, esta liberdade de circulacion,
temos que destacar os seguintes aspectos:

1) Con respecto a se nos atopamos cunha exaccion de efecto equivalente a un dere-
ito de alfandega proscrita polo Tratado de Funcionamento, a resposta debe ser

negativa, dado que non se cumpre neste caso a definicién dada reiteradamente
pola xurisprudencia do Tribunal de Xustiza da Unién Europea. Para o efecto,
lembrando o concepto formulado no seu momento nas cuestions preliminares
expostas, ainda que é certo que nos atopamos cunha carga pecuniaria, unila-
teralmente imposta pola comunidade auténoma, baixo o caracter dun tributo
con finalidade extrafiscal, que se recada en beneficio do fondo autonémico
creado ex novo polalei, tamén é certo que o coeficiente de incremento do 1,5 se
prevé polo depdsito ou almacenaxe dos residuos no territorio da comunidade
auténoma, e non polo mero pase polos limites territoriais do seu ambito de
aplicacion (isto é, poderia darse a situacion de que o material fose transportado
entrando e saindo de Galicia en direccion a outra provincia limitrofe, a Portugal
ou para ser cargado nun buque mercante ou aeronave, sen ser por iso gravado
polo ICAM, xa que o feito impofiible desta figura tributaria é a almacenaxe e
depdsito).

2) Con respecto a se nos achamos ante un tributo interno discriminatorio, se

atendemos & diccién do artigo 110 TFUE, podemos observar que neste caso non
nos atopamos co feito de que o coeficiente sexa superior ao que se aplicaria a
outro espafiol (posto que o residuo pode proceder doutra comunidade aut-
noma, verbi gratia, Castela e Ledn, e ser gravado co mesmo coeficiente que se
procede doutro Estado membro). Ademais, se atendemos ao obxecto da ope-
racién gravada, poderemos apreciar que os residuos xerados polo proceso de
extraccion da industria mineira non poden ser cualificados como produto nos
termos en que é definido polo Tratado, maxime no sentido en que é definido
pola xurisprudencia, xa que o TXUE sinalou que a similitude entre produtos
discriminados fiscalmente se da cando presentan propiedades analogas e sa-
tisfan as mesmas necesidades dos consumidores®, o que evidentemente non
se pode apreciar cando os residuos mineiros, descritos no artigo 3.7, apartados
¢),d) ee), doReal decreto 975/2009, do 12 de xufio, sobre xestion dos residuos
das industrias extractivas e de proteccion e rehabilitacion do espazo afectado
por actividades mineiras?°, sexan destinados a consumidor ningtin, posto que
nos atopamos con materiais solidos, acuosos ou en pasta que se xeran tras a
investigacion e aproveitamento dos recursos xeoldxicos. Non obstante, esta
ultima fundamentacién pode cambiar se temos en conta que certos residuos
poderian chegar a ser aproveitados para a elaboracién de certos produtos (re-
guladores de acidez, elaboracién de cal vivo...).

Por todo iso, pois, a norma fiscal analizada non parece tratarse tampouco, en
termos xerais, dun suposto de tributo interno discriminatorio que conculque
a liberdade de circulacién de mercadorias.

9 Vide a Sentenza do Tribunal de Xustiza da Union Europea do 4 de marzo de 1986, Comision/Dinamarca, asunto C-106/84
(identificador ECLI:EU:C:1986:99).

20 BOE nam. 143, do 13 de xufio de 2009.

3) Finalmente, respecto a se a norma establecida supén unha medida de efecto
equivalente a unha restricion a importacién proscrita polo artigo 34 TFUE, a
resposta debe ser, de novo, negativa, posto que, se ben a medida pode obs-
taculizar a traida dos residuos a comunidade auténoma ao establecerse un
coeficiente de incremento superior que xera unha maior presion fiscal, tamén
é certo que non nos atopamos en verdade ante un suposto onde a norma fixe
unhas condiciéns mais onerosas ou dificultosas para que se produza a alma-
cenaxe, como son as descritas na xurisprudencia comunitaria anteriormente
citada, que poden consistir en establecer formas, dimensidns, continentes
especiais, maiores dificultades de seleccién, maior cantidade de controis, etc.,
que poden redundar no establecemento dunhas condicions de comercializacién
mais onerosas.

Non se debe deixar sen sinalar, ademais, que, ainda que non sexa na siia raiz
unha restricion cuantitativa a importacion, para o caso de que puidese argu-
mentarse que si se da no incremento da cota tributaria establecida pola norma
que estamos analizando tal prohibicién do artigo 34 TFUE, o artigo 36 do mes-
mo instrumento normativo prevé que esa prohibicion xeral non é obstaculo
para unha restricion & importacién xustificada por razéns de proteccion de
saude e vida das persoas e animais e preservaciéon dos vexetais. Neste punto
resulta interesante aludir & Sentenza do Tribunal de Xustiza do 19 de xufio de
2008, Andibel, asunto C-219/07%, que sinala como medida baseada en criterios
obxectivos e non discriminatorios, completamente proporcionada, o estable-
cemento de restriciéns a importaciéon cuxo fin é a preservacion do benestar
animal.

Deste xeito, non parece existir, desde o meu punto de vista, unha vulneracion da
liberdade de circulaciéon de mercadorias ao establecerse este coeficiente de incre-
mento superior.

4.2 Liberdade de establecemento

Mencién a parte merece a analise da medida fiscal establecida polo artigo 17.1, epi-
grafe b), da Lei 12/2014, do 22 de decembro, a luz das disposicions que proclaman
e garanten a liberdade de establecemento dos nacionais comunitarios no territorio
dos distintos Estados membros.

Con caracter previo, débese sinalar que tal liberdade se proclama no artigo 49 do
Tratado de Funcionamento da Unién Europea, precepto que determina a prohibiciéon
de restricions a liberdade de establecemento dos nacionais dun Estado membro no
territorio doutro Estado membro. Tal prohibicion esténdese as restricidns que se
poidan impoiier relativas & apertura de axencias, sucursais ou filiais no territorio
doutro Estado membro.

21 |dentificador ECLI:EU:C:2008:353.

En todo caso, aliberdade de establecemento comprendera o acceso as actividades
non asalariadas e o seu exercicio, asi como a constitucion e xestion de empresas e
sociedades.

Deste xeito, en funcion do suxeito activo desta liberdade, podemos discriminar
entre a liberdade de establecemento das persoas fisicas e a liberdade de establece-
mento das persoas xuridicas, podendo quedar conculcadas ambas as ddas clases polo
precepto regulador do ICAM que estamos a analizar.

Asi pois, no referente a liberdade de establecemento das persoas fisicas, se aten-
demos a xurisprudencia do TXUE, podemos apreciar que en resolucions tales como
a Sentenza do 28 de xaneiro de 1986, Comisién/Francia, C-270/83%, o xulgador si-
nalou que son titulares desta liberdade proclamada, en lifias xerais, os auténomos e
traballadores por conta propia, asi como os empresarios emprendedores.

Pola stiabanda, son titulares da liberdade de establecemento das persoas xuridicas
as empresas e sociedades, sexan de dereito civil ou mercantil (ou mesmo cooperativas
ou demais persoas xuridicas de dereito publico ou privado, exceptudndose as que non
persigan un fin lucrativo, conforme o artigo 54 TFUE), e con domicilio estatutario ou
administracion central ou centro de actividade principal no interior da Comunidade
Europea. Estas entidades adoitan exercer, segundo manifesta o TXUE, a liberdade
en cuestion mediante a creacion de sucursais ou filiais, tal e como se reflicte nos
termos do Tratado (pode consultarse, respecto a este punto, a recente Sentenza do
21 de setembro de 2023, Romaqua Group SA, asunto C-510/223).

Un dos mandatos claros que da o precepto ao proclamar a liberdade de estable-
cemento, tanto de persoas fisicas como de persoas xuridicas, tal e como detallou o
xulgador europeo en copiosa xurisprudencia (poden apreciarse a STXUE do 20 de
setembro de 2020, Cali Apartments, asunto C-724/18%; ou a Sentenza do 20 de abril
de 2023, Autorita Garante della Concorrenza e do Mercado, asunto C-348/22%); é que,
ainda que as disposicions relativas 4 liberdade de establecemento pretenden asegurar
o desfrute do trato nacional no Estado membro de acollida, opdiiense, asi mesmo,
a que o Estado de orixe obstaculice o establecemento noutro Estado membro dun
dos seus nacionais ou dunha sociedade (isto é, a interdicion de establecemento de
restricions fiscais de saida ou exit taxes).

Se se realiza unha interpretacion sobre a xurisprudencia dada, pédense apreciar,
con respecto a este suposto, unha serie de cuestions. En primeiro lugar, respecto
ao aseguramento do desfrute do trato nacional no lugar de acollida, se ben é certo
que non se esta a producir unha discriminacién por razén da nacionalidade (xa que,
como sinalamos, se aplica o coeficiente superior tamén aos espafiois polos residuos
procedentes de fora de Galicia, polo que non se vulnera o mandamento do artigo 18
TFUE de non levar a cabo discriminaciéns por razon da nacionalidade), si é certo que
se esta a producir un incremento da débeda tributaria polo mero feito de establecer

22 |dentificador ECLI:EU:C:1986:37.

2 |dentificador ECLI:EU:C:2023:694.
2 |dentificador ECLI:EU:C:2020:743.
2 |dentificador ECLI:EU:C:2023:301.

a fonte de extraccion dos residuos mineiros noutro punto da xeografia nacional (ou
noutro Estado membro) fora da autonomia galega. Asi, iso xeraria, de forma ten-
tadora, que as explotaciéns mineiras se asentasen en xacementos de Galicia e non
noutros puntos xeograficos que poderian prever inicialmente, apreciandose, neste
sentido, unha idéntica ratio legis que a fixada nas restriciéns de saida para persoas
fisicas e xuridicas mediante as exit taxes. O problema que iso carrexaria seria, a parte
desa influencia na vontade empresarial>, que se puidesen perder outro tipo de bene-
ficios fiscais previstos nalexislacién do outro territorio onde se queria situar a mina.

Pola stia banda, se atendemos aos obstaculos que a medida fiscal pode supofier
sobre o establecemento das explotacidons xa constituidas, tamén se exerceria un
interesante estimulo para trasladar a mina a territorio galego perdendo beneficios
fiscais ou econdmicos doutra indole do lugar onde se atopa situada ou, pola contra,
para deixar de exercer as actividades de almacenaxe no territorio da nosa comunidade
auténoma, articulando unha loxistica no referente a xestion de residuos que sexa
distinta ao situar os espazos de depdsito noutros lugares ou ao contratar a xestion
de tal servizo con empresas doutros puntos da xeografia espaiiola ou mesmo doutros
Estados membros.

Unha vez recoriecida esta posible via para conculcar a liberdade de establece-
mento por parte da norma autonémica (se ben é certo que pola stia escasa diferenza
no coeficiente de incremento ou pola peculiaridade dos casos vistos pode ter pouca
relevancia na praxis), temos que recordar neste punto que as liberdades comunitarias
que pretenden garantir o bo funcionamento do mercado interior, como é o caso desta
liberdade de establecemento, exixen que as normas tributarias respecten o principio
de neutralidade, de modo que se evite calquera distorsion nas decisiéns dos axentes
econdmicos que deriven dos sistemas tributarios, agas que resulten xustificadas e
proporcionadas?’.

Sobre esa xustificacién e proporcionalidade das medidas fiscais que poden atacar
as liberdades de circulacion, débese ter presente, para o caso da concreta que estamos
tratando, que o artigo 52 TFUE sinala que as disposicions legais, regulamentarias e
administrativas que prevexan un réxime especial para os estranxeiros e que estean
xustificadas por razons de orde publica, seguridade e satide puiblicas poden contrariar
a liberdade de establecemento proclamada. Iso compleméntase ademais coa xuris-
prudencia dada polo TXUE, que sinalou en reiteradas ocasions que, ademais de ter
que existir un obxectivo lexitimo que responsa a razéns imperiosas de interese xeral,
axustificacién dunha restricién das liberdades fundamentais garantidas polo dereito
orixinario sup6n que a medida de que se trate poida garantir o alcance do obxectivo
que persegue e non vaia mais ala do necesario para alcanzalo. Ademais, unha norma

% Se ben neste sentido non resulta tan ilicita tal influencia, dado que o empresario, ao considerar o lugar de constitucion da
explotacion ou empresa, debe valorar o contorno tanto xenérico como especifico, entrando niso os custos fiscais que a sta
actividade vai xerar nun futuro. Cfr. ALFARO GIMENEZ, J,, GONZALEZ FERNANDEZ, C. e PINA MASSACHS, M., Economia de la
Empresa, editorial Mc Graw Hill, Aravaca (Madrid), 2009, p. 13.

~

Cfr NIETO MONTERQ, J. J,, “Limites derivados del reparto de |a potestad tributaria entre el Estado central y los entes subcen-
trales en Ia reciente jurisprudencia del Tribunal de Justicia de la Unién Europea’; en CABALTA NABAIS, J., TAVARES DA SILVA,
S. (coords.) e AAVV., Controlo de estabilidade orcamental e limites territoriais ao poder tributdrio segundo a jurisprudéncia da UE,
Imprenta da Universidade de Coimbra, Coimbra (Portugal), 2017, p. 192.

nacional s6 é adecuada para garantir a consecucion do obxectivo alegado se responde
verdadeiramente ao empefio por facelo de forma congruente e sistematica (véxase,
verbi gratia, a Sentenza do 10 de marzo de 2009, Hartlauer, asunto C-169/072%).

Tomando en consideracién que no referido artigo 52 TFUE non se prevé, como
si se fai expresamente con outras liberdades, a protecciéon do medio ambiente e a
sadde e a vida da flora e a fauna como motivo para establecer normas nacionais que
poidan restrinxir a liberdade de establecemento, do mesmo xeito que as causas que
foron recofiecidas como obxectivos lexitimos de interese xeral pola xurisprudencia
do Tribunal luxemburgués (como é o caso da necesidade de salvagardar a eficacia dos
controis fiscais e evitar a evasion fiscal, o mantemento do equilibrio na reparticion
da potestade tributaria e a coherencia do sistema fiscal nacional) non permitirian
establecer este tipo de normas conculcando, de maneira lexitima, a liberdade de es-
tablecemento, débese sinalar que, a priori, non parece haber motivo que xustifique a
adopcion desta medida fiscal. Malia isto Gltimo, poderia ser interesante, realizando
unha interpretacion mais extensiva do precepto (ainda que iso resulta perigoso ou
mesmo reprochable desde certo grao de pulcritude técnico-xuridica, posto que a
interpretacion das normas excepcionais debe facerse sempre de xeito restritivo)
realizar unharelacion, se se tentase declarar a validez da norma respecto ao ordena-
mento xuridico comunitario, entre os motivos de proteccion de satde e seguridade
publicas coa proteccion do medio ambiente e a prevencion da contaminacion entre
territorios, debido a que en traxectos de transporte, polo xeral mais dilatados (ainda
que iso non tefia por que ser necesariamente asi sempre), como son os que existen
entre comunidades auténomas ou desde outro Estado membro a Galicia sempre
habera un risco de contaminacién superior que en traxectos curtos, debido a que,
a maior distancia, se incrementan as posibilidades de accidentes de circulacién,
emision de verteduras ao medio natural ou de gases 4 atmosfera, etc. Non obstante,
esta plausible aplicacién na practica do precepto poderia verse, polos motivos vis-
tos, afectada e consecuentemente desestimada a pretension que baseandose nela se
pretendese articular.

5 Conclusions

Ao longo deste traballo puidemos ir apreciando a relevancia que tefien os entes poli-
ticos e administrativos infraestatais dos distintos paises membros da Unién Europea
enrelacion co seu ordenamento xuridico, posto que eles, igual que os Estados, poden
vulnerar o dereito comunitario, impedindo ou obstaculizando, de facto et de iure,
a consecucion dos obxectivos formulados por esta organizacion internacional de
integracion en relacién co desenvolvemento econémico e o libre mercado interior.
Asi pois, se ben é certo que a Unién non ten competencia especifica no ambito
da imposicién directa, no cal se inclie o tributo obxecto de estudo, as institucions
comunitarias si tefien un forte peso en canto a valoracién do establecemento deste

tipo de normas fiscais, no sentido de que as mesmas poden incidir prexudicando o
mercado interior mediante a vulneracién do principio de non discriminacion fiscal
derivado do artigo 18 TFUE, as diferentes liberdades de circulacion e a libre compe-
tencia dentro do mercado interior mediante a adopcién de axudas publicas incom-
patibles cos obxectivos dos tratados.

Por estes motivos, a Comision no exercicio da stia funcién de salvagardar o de-
reito da Union e mais o Tribunal de Xustiza con idéntica mision, tanto ao resolver
recursos interpostos polo Executivo europeo como por outras institucions ou Estados
membros como ao responder a cuestions prexudiciais formuladas polos érganos
xurisdicionais para tutela os intereses dos cidadans, velan por que estas normas non
supofian un incumprimento polos entes subestatais do ordenamento comunitario.

Asi, é plausible que, ao non ter en conta o ordenamento xuridico comunitario no
ditado das normas fiscais rexionais, ben sexa polo seu descofiecemento, pola sia
temeridade ou por manifestas intenciéns en proveito propio (mesmo chegando ao
egoismo) da autonomia, se cumpra o aseverado por Habermas referente a que existe
unha grotesca desproporcion entre a influencia profunda que a politica europea ten
sobre as nosas vidas e a escasa atencion que se lle presta en cada pais.

Por todo iso, tomando en consideracién o analizado neste traballo, con maior
ou menor acerto, especialmente no que se refire as fricciéons detectadas, s6 cabe
concluir que os nosos poderes publicos deben velar polo correcto cumprimento do
ordenamento xuridico da Uni6én Europea e as obrigas contraidas internacionalmente
por Espafia, neste caso con respecto as friccions e potenciais vulneracions detecta-
das no imposto compensatorio ambiental mineiro, xa que o esquecemento destas
ou os neglixentes descoidos no ditado das normas poden provocar a insatisfaccién
de numerosas pretensions dos cidadans, tanto no seu detrimento propio como no
prexuizo colectivo, dado que un sistema financeiro que funcione en harmonia coa
seguridade xuridica que debe proporcionar é o que permitira destinar os recursos ao
bo funcionamento do Estado social e democratico de dereito, a un nivel de vida eleva-
do para a cidadania e, en tltima instancia, a unha mellora significativa da paz social.

